
1. Антропологияның әлеуметтік гуманитарлық ғылымдар арасындағы рөлі
Мәдени антропологияны зерттеуге кіріспес бұрын антропологияның адамзаттың пайда болуы мен эволюциясын зерттейтін биологиялық және әлеуметтік ғылымдар арасындағы аралық буынды құрайтын ғылым екендігін айта кету қажет. «Мәдениет туралы басқа ғылымдардан» антропологияның бір айырмашылығы оның екі бірдей тарихи үрдістермен байланысында: биологиялық эволюция мен мәдени даму. Адам зерттеу обьектісі бола отырып, аталмыш екі бағыттың өзара тығыз байланыс бағытында қарастырылады.  

     Мәдени антропология ғылыми пән ретінде салыстырмалы түрде кейін пайда болды. Дегенмен антропологиялық білімнің жинақталу үрдісі екі жарым мың жылға созылып отыр. Антропологиялық зерттеулер адамның басқа адамның өмірін бақылаудан басталады.   «Біз» - «олар», «менікі» - «өзгенікі», «мәдени»  - «жабауы» - тәрізді қарама-қарсы түсініктер антропологиялық зерттеулердің негізідері болып табылады.  
Ең алғашқы мәдени антропологиялық зерттеулерге Геродоттың «Тарихын», Фукидидтің «Тарихын», «Гилгамеш туралы аңыз», Аристотельдің еңбектерін, Юлий Цезарьдің «Гальдік соғыс жөнінде хаттарын», Иосив Флавидің «Иудей тарихы», Тациттің «Германия» очерктерін жатқызуға болады. 

Сонымен қатар, Сюань-Цзаньнның «Батыс елдері жөнінде хаттарын», хун Тань-фу мен Чжан Кяньнің саяхаттарын, «Қорқыт кітабын», (өмір энциклопедиясы) А. Яссауидің «Даналық жинағын», Қашқаридің «Диуани хикметтерін», Ж. Баласұғұнидің « Құтадғұ білік» кітабын, Абул-Ғазидің «Түркілердің шығу тарихын» және Рубруктың саяхаттарын жатқызуға болады. 
21 ғасырда гуманитарлық ғылымның парадигмасы өзгерді, ол  адамның табиғи, жаратылыстық, жасанды, мәдени мәндерінің антагонистік түсініктерінің бірлігіне бағыт ала отырып, мәдениет мәселелерін зерттеуді экожүйе және оның инварианттары ретінде өзекті мәселеге айналдырады. 

Осылайша, антропология ғылыми танымның саласы болып табылып, адамның табиғи және жасанды ортада тіршілік ету мәселелерін зерттеумен айналысады, адамның уақыт пен кеңістіктегі өзгермелігі жөніндегі білім жүйесі ретінде танылады. Жиырмасыншы ғасыр барысындағы антропологтар, этнографтар жекелеген халықтардың, мәдениеттердің, субмәдениеттердің тарихы бойынша орасан зор эмперикалық деректерді жинады, сонымен қатар антропологиялық теорияның қалыптасуындағы фундаментальді базаны құрды. Қазіргі таңда антропология көптеген бағыттарға бөлінген: ғылыми-жаратылыстану, философиялық, теологиялық, психологиялық, тарихи және т.б. 

Мәдени антропология мәдениеттанулық білімнің саласы ретінде мәдениеттердің вариативтілігін зерттеумен айналысады. Бұл тұста басты назар белгілі, жергілікті және кезеңдік форматтағы өзіндік мәдениеті бар адамға аударылады. 
2. Мәдени антропология пән ретінде
Адам мәселесі, дәлірек айтсақ, оның пайда болуы мен осы дүниедегі мақсаты адамзат баласын есте жоқ кезеңнен бері мазалап келеді, бұл тақырыптар түрлі ойшылдардың философиялық ойларының өзегі болып келеді. Мәселен, ежелгі үнді  мектебі санкхья ілімі бойынша барлық табиғат жаратылысы минералдар, өсімдіктер, жануарлар және адамдар болып 4  топқа бөлінеді. Егер де Інжілге жүгінсек, адам барлық жаратылыстан соң, алтыншы күні жаратылған, бұл өз кезегінде адамды бүкіл табиғат жаратылысының тәжі деп санауға мүмкіндік берді. 
Жер биосферасында антропогенездің шамамен 4 млн. жыл бұрын пайда болғаны жалпыға мәлім. Дәл осы кезде ойкуменаның –қоныстанған кеңістік және сана-сезім саласы – ноосфера қалыптасады. Антропогенез үрдісі барысында адамның маймылдан негізгі үш ерекшеліктері анықталды: 

- тек аяқпен жүруге ғана арналған, ұстау функцияларынан айрылғаны; 

-қолдың тек ұстау қимылдарына ғана арналған «адымдау» функцияларынан айрылғаны; 

Саналы адамның биологиялық түрі кейінгі палеолит кезінде қалыптасты. Қазіргі адам – Homo тобының Sapiens түрі , примат тобының гоминид жанұясына жатады. Оны мидың барлық бөліктерінің жоғарғы дифферанциясы, кез келген дыбыстарды ажырата білу қабілеттері   ерекшелендіреді. 
Мәдениетке үйренеді және үйретеді, басқаша сөзбен айтсақ, дүниеге келген сәби бірте-бірте әлеуметтену нәтидесінде адам болып қалыптасады. Тірі жан неғұрлым дамыған болса, соғұрлым оның өмірінде үйрену мен тәрбие маңызды орын алады. 

3. Психологиялық антропология
19-20 ғғ. психоаналитикалық теорияның пайда болуы адам мен мәдениетті түсінуде  өзіндік «антропологиялық революция» жасады деп айтса болады.  Психоанализ негізін салушы Зигмунд Фрейд өзінің  «Тотем және табу» еңбегінде культурогенез мәнін  алғашқы мәдениет құбылысы арқылы ашады. Тотемизмнің алғашқы мағынасын ашуға тырысқан ол мәдениет феноменін түсінуде тыйым салу жүйесінің, яғни табудың үлкен мағынасы бар екендігін көрсетеді.  

Жыныстық қарым-қатынастарға тыйым салу және оны  невроз тудыратын және бейсаналы салаға ығыстырып шығару түптеп келгенде адамзат тарихының ең ежелгі сатысында пайда болған мораль мен құқықтың қоғамдық нормалар. З. Фрейдтің теориясында қалау- тілектерге тыйым салу немесе мәжбүрлеу мәдениеттің негізі болып табылады. Оның көзқарастарының негізінде адамдағы табиғи бастау, бейсаналылық, кысым көрсету мен табиғат нормалары арасындағы қарама-қайшылықтар жатыр деген ой-тұжырым жатыр.   

Фрейдтік «мәдениет» термині  адамдардың табиғатқа билік жүргізу барысында игерген білімдері мен әдіс-тәсілдерді,  адам қажеттіліктерін қанағаттандыру мақсатында игіліктерге қол жеткізу мағынасын білдіретін айта кету қажет. Сонымен қатар фрейд теориясы адамдар арасындағы қарым-қатынастарды, әсіресе игерілген игіліктерді бөлуді реттейтін институттарды да қамтиды. Басқаша сөзбен айтқанда мәдениет бір жағынан адамды сыртқы ортаның факторларынан қорғап, табиғат игіліктерін игеруге және оларды адамдар арасында бөлуге үлесін қосады, ал екінші жағынан  мәдениет адамды оның қалау-тілектерінен айырып, оған ауыртпалық түсіреді.  

Жалпы психоанализ теориясы өз саласындағы  бірден бір теория болмаса да, адам психикасын тануда және оның терең қырларын ашуда, сонымен қатар  адамзат қоғамынының дамуын түсінуде маңызды қадам болды. Ол өзінің көптген жақтастарын тапты. Қазіргі замандағы психоаналитиктердің барлығы дерлік өз зерттеулерінде Фрейд еібектерін қолданады.  

Швейцариялық психолог, психоаналитик, мәдениет зерттеушісі, Фрейдтің дарынды шәкірттерінің бірі, кейіннен оның қарсыласы болған Карл Густав Юнгтың концепциясына сәйкес, мәдениеттің қалыптасуында адамдардың образдарын, ойларын, сезімдерін қалыптастыратын; миф, ертегілер, аңыздарда көрініс тапқан ұжымдық жадыны сақтайтын уақыттық жүйелерден тыс мәдениеттің архетиптері (қоғамдық бейсаналылықтың психикалық құрылымдары) негізгі роль атқарады.  

К. Юнг сексуалдылық теориясын теріске шығарып, либидо түсінігін тұлғаның психикалық үрдістерінің белсенділігін анықтайтын және мәдениет пен өркениет дамуының психоэнергетикалық негіздерін анықтайтын психикалық энергия деп түсіндіреді.  Швейцариялық ғалымның ойынша, халықтардың өмірі психологиялық заңдарға бағынады, ал халықтың жаны жеке тұлғаның күрделенген жанының құрылымы. Тек сана мен бейсананың үйлесімділігі ғана сау және рухани бай тұлғаларды қалыптастырып, қауіптің алдын алады. Рухани мәдениет және шығармашылық бейсана шарттарында негізделеді. Шығармашылық үрдіс архетипті бейсаналық жандандыру мен оны ашудан, оның толық аяқталған өнер туындысына дейін көтеруден тұрады. 

Жиырмасыншы ғасырдың ортасында жаңа – неофрейдизм бағыты қалыптасады. Неофрейдизм негізін қалаушылардың бірі Эрих Фромм, өз ілімінде З. Фрейд пен   К. Маркс концепцияларын біріктіреді. Оның зерттеулерінде адамның мәні және оның әлемдегі орны жөніндегі түсініктің өзгеретіні және «қоғамдық мінез-құлақ» түсінігінің үлкен маңызға ие болатындығы жөнінде айта кету қажет.   

20 ғасырдың  20 жылдары этникалық психологияның мәселелері мәдени-тарихи мектептің назарына іліге бастайды. Аталмыш мектептің негізінде танымал ғалым Л. В. Выготский тұрды. Мәдени-тарихи концепцияға сәйкес Ресейде  ұлттық қауымдастықтардың психологиясы бойынша ғылыми-жұмыстың бағдарламасы жасалды. Оның мақсаты- психикалық үрдістердің этникалық ерекшелігін білдіретін ұлттық ортаны, оның құрылымын,  динамикасын зерттеу болып табылады. Өкінішке орай, бұл экспедицияның материалдары тек қырық жылдан кейін ғана жарияланды. өткен ғасырдың 30жылдарынан бастап Ресейде этнопсихология мүлде болған жоқ, оның жандауы тек сексенінші жылдардың соңында ғана басталды. 

4.    Әлеуметтік антропология
5. Эволюционизм бағыты
Эволюционизмнің негізгі постулаттары:
1. Барлық жаратылыстану және қоғамдық құбылыстар үнемі өзгерістерге ұшырап отырады.
2. Өзгерістер барысында қоғам тұрпайы түрінен дамып, дифференциациялық сипатқа ие болады, қоғамның күрделенуі, реттелуі жүріп, сәйкесінші хаостық жағдай орын алады.
3. Эволюция кезеңдері келесі кесте бойынша құрылады «жабайылық»-«варварлық»-«өркениет»,  «архаикалық» немесе «дәстүрлі» қоғамнан  «қазіргі заман» қоғамына дейін.
4. Эволюция барысында сенімдер, культтер, өнер, моральмен қатар қоғамдық өмірдің барлық салалары дами түседі.
5. Эволюция логикасы бойынша барлық өзгерістер жоғары қарай дамиды.
6. Кейбір элементтер ескілік ретінде сақталады.
7. Эволюцияның негіздері өзгермейтін, үнемі қозғалушы принциптер болуы мүмкін, мәселен,  «табиғи іріктеу» және «ең епті бейімделушілердің тірі қалуы», «өндірістік күштердің шешуші ролі», «кластық күрес» (Ф. Энгельс), «қайшылықтар қақтығысы» (Г. Гегель), «қоғамның өзіндік ұйымдасу үрдісі», «білімнің жинақталуы» және т.б.
8. Қоғам мен мәдениеттің ең алғашқы сатыларындағы негізгі бағыттар- бұл сыртқы шарттарға бейімделу, осы шарттарды игеру және бағындыру , кейіннен тіршілік етудің жоғарғы деңгейіне көтерілу.
Эволюционизмнің негізін қалаушылардың бірі ағылшын антропологы, этнограф Эдуард Тайлор болды. Оның концепциясына сәйкес, адам табиғаты тарихтағы салыстырмалы тұрғыдан тұрақты фактор болып табылады. Өзгеретін тек салт-дәстүр, сенімдер, білім және т.б факторлар. Адамзат қоғамының прогрессивті дамуының эволюциялық идеясын негізге ала отырып, Тэйлор өзге халықтардың регресін теріске шығарады, және де эволюцияның түрлі деңгейінде тұрған әлем халықтары біртұтас жалпы адамзаттық мәдениетке өз үлестерін қосады деп есептеді. Мәдениеттің дамуын биологиялық дамуға ұқсатты.
6. Неоэволюционизм бағыты. 

Эволюционизм сыны. Ғылыми бағыт ретінде эволюционизмнің шарықтау шегі оның жан-жақты қатаң сыңымен қатар жүрді. Діни ойшылдар мен морализм жақтастары оның қоғам мен табиғаттағы тіршіліктің ақырғы мәні мен мағынасын теріске шығаруын сынады. 

Моральдік эволюцияның өзі күмән туғызады, себебі  аман қалу логикасы бойынша моральдік мазмұн мен құндылықтық бағыттар ескерусіз, мақстасыз қалып, тек мықтылар мен бейімделу қабілеттері жоғары тіршілік иелері ғана тірі қалады. Эволюция өзгелерге зиянын тигізсе де пайдалы және икемді заттарды ғана ақтайды. Моралистердің позициясына сәйкес, эгоистік мүдделерді шектейтін сенім мен мораль ғана қоғам үшін маңызды болып табылады. 
Сыншылдар қоғам мен мәдениеттегі құбылыстардың барлығы эволюциялық жолмен дами бермейді деп есептеген. Қоғам құрылысының қасиетті принциптерімен байланысты мәңгілік және өзгермейтін құндылықтар бар, мәселен, діндегі фундаментальді принциптер мен құндылықтар өмірдің барлық салалары радикалды өзгерістерге ұшыраса да өзгермейді.
Неоэволюционизмнің пайда болуына қоғамдық танымдағы социомәдени  және жаратылыстану ғылымдарының даму логикасы негіз болды.  Аталмыш бағыттардың негізгі өкілдері Дж. Стюарт, М. Салинс, М. Харрис. 

Неоэволюционизм теория ретінде классикалық эволюционализм және адам мен оның қоршаған ортасымен қарым-қатынасының нәтижесінде болатын социомәдени өзгерістерді зерттейтін ғылыми анализдің әдісі ретінде функционазлизм идеяларын біріктірді. Сонымен қатар, неоэволюционистер түрлі өзгерістердің бағыттарын анықтай отырып, қоғамның дамуындағы бірфакторлы детерменизмді теріске шығарып, мүмкіндік әдісті қарастырды. Бұл бағыттың логикасы эволюцияны құбылыс потенциалының форматүзушілік бастауының сақталып, өзгеріске ұшырау үрдісі деп түсінуге алып келеді.  Аталмыш көзқарас өзгерістердің өзара қарым-қатынастар мен сабақтастық мәселелеріне, қоғам мен мәдениет қызметтерінде дәстүрлердің ролі мен өзіндік ерекшеліктеріне ауысуды білдірді. 
20 ғасырдың бірінші жартысында эволюционизмге сын ретінде  диффузионизм концепциясы қалыптасады, яғни мәдениеттің бір ортадан екінші ортаға таралуы. Бұл әдіс мәдениетаралық қарым-қатынастарды зерттеуге бағытталған, қоғамға дамудың белгілі бір сатыларын өтпей-ақ қоюға мүмкіндік беретін, өзге ұлттардың жетістіктерін игеруге мүмкіндік беретін механизмдерді ашады. Диффузионизм мәдениеттің таралу негізі ретінде жаулап алушылық, колонизация, сауда,  миграциялық ағымдар,  еліктеу, өзара мойындауды қарастырды.  
7. Мәдени антропологияның АҚШ мектебі

Американдық антропологиялық мектеп мәдени антропологиядағы жетекші мектептердің бірі, оның шеңберінде өзіндік әдіснамасы және зерттеу әдістері бар жеке дара бағыттар қалыптасты: 

· тарихи ( Ф. Боас, А. Крёбер), 

· этнопсихологиялық (Р. Бенедикт, М. Мид және т.б.),

· мәдени-эволюциялық (Л. Уайт, М. Салинс, Дж. Стюард). 

Антропологиядағы американдық дәстүрдің басты ерекшелігі – бұл адамды биологиялық және мәдени  тіршілік иесі ретінде біртұтас қарастыруында және   тарихтың негізгі және автономды құбылысы ретінде мәдениетті зерттеу обьектісі бөліп қарастыруында 
Франц Боасты қазіргі заман археологы деп атайды. Оның еңбектерінің негізгі бөлігі Америка жағалауының солтүстік-батыс бөлігін мекендеген эскимостар мен үндістердің,  негізінен квакиютль үндістерінің қоғамдарын зерттеуге арналған. Ол этнологиямен, Германияда Фридрих Ратцель өзінің  антропогеографиясы мен диффузия теориясы және эволюционизм парадигмасы билік етіп тұрған кезде айналыса бастады. Алайда өзінің ерте жұмыстарының өзінде Ф. Боас эволюционистер мен Ратцел идеяларына қарсы пікір айта бастады. 

Маргарет Мид – Боастың сенімді шәкірті болды және де ешқашан теорияларды құрастырумен айналысқан емес.  Оның концептуалды негіздемелері оның зерттеу жұмысының тәжірибесінен алынып, үнемі фрагментарлы сипатқа ие болды,  «белгілі бір нәрселерге түсініктеме ретінде келтірілді». Ол – қырық жылдан астам уақыт бойы өзекті болған қырдағы зерттеулерді жүргізу эталонының авторы, эмперикалық деректерді зерттеудің техникалық әдістерін және студенттерді соны үйретудің әдіснамасын жасады, антропологтың мінез-құлық моделі мен оның зерттеп отырған тайпалармен қарым-қатынас модельдерін құрды.  

       Боастың талантты шәкірттерінің бірі Рут Бенедикт болды. Психоанализ идеяларына сүйене отырып, ол бірқатар концепцияларды құрды: мәселен, стереотип немесе мінез-құлықтың мәдени-детерминдік үлгілерін негізге ала отырып, мәдениет тұтастығын сипаттайтын конфигурациялар мен паттерндер. 1934 ж. Рут өзінің «Мәдениет модельдері» атты оған танымалдылық алып келген және күні бүгінге дейін мәдени антропологияда классикалық кітап болып табылатын еңбегін жариялады. Осы аталған жұмысында мәдениетті зерттеудің жаңа үлгісі ұсынылды. 
8. Француз антропологиялық мектебі
Францияда шығармашылықтары Үндістан, Оңтүстік-ШығысАзия, Солтүстік Африка, Таяу Шығыс мәдениеттерін, Бразилиядағы үндістер мәдениетін зерттеумен байланысты болған тамаша антропологтардың  қатары қалыптасады.   Француз мектебінің өкілдерінің арасындағы аса танымал болған ғалымдар - Л. Леви-Брюль, К. Леви-Стросс, Э.Дюркгейм,  П. Леви, Д. Коэн, М. Коэн, С. Дрейфус және тағы басқалар.   

Антропологияның француз мектебіне тоқталар болсақ Люсьен Леви-Брюльдің зерттеулерін ерекше атап өту қажет. Э. Дюркгейм мектебінің ықпалында болған философ-позитивист, этнограф Тайлор және тағы басқа бірқатар эволюционистермен полемикаға түсе отырып, түрлі қоғамдық құрылымдарға тек өздеріне ғана өзіндік ойлау жүйесі тән деп түйіндеді. Оның тұжырымы бойынша,  алғашқы қауымдық қоғамдардағы адамдар санасында олардың салттарында, дәстүрлерінде, діндерінде, мифологияларында, тілдерінде, қоғамдық институттарында «ұжымдық түсініктер»  басым болды. Алғашқы қауымдық адамдардың логикасының қазіргі заман адам логикасынан айырмашылығын анықтаған ол  алғашқы қауымдық қоғам мүшелерінің ойлауын  «партиципация» заңына бағынатын «мистикалық» немесе «дологикалық» ойлау деп атады.  Бұл адамның әсіресе, дін саласында теофанияға (тылсым құбылыс) немесе салтқа деген реакциясы. 

Француз социологы Эмиль Дюркгейм антропологияның кейінгі зерттеулеріне зор ықпалын тигізді, бірінші кезекте, халық тығыздығы, қарым-қатынас белсенділігі, еңбек бөліндісі және т.б тәрізді материалдық негізі бар қоғамдық байланыстар мен рухани факторлар: дін, мораль, құқық тәрізді қоғамдық сана формаларында көрініс тапқан ұжымдық түсініктер  арасында тығыз байланысты көрсете білді. 
Оның концепциясында қоғам тек индивидтер жиынтығы деп түсіндірілетін психологиялық әдістің ролінің маңыздылығы жойылды. Социомәдени  факторлар, социолог тұжырымы бойынша, индивидке тәуелсіз обьективті өмір сүреді, олардың мәжбүрлейтін күштері бар, сондықтан да олар қоғам үлгісін және тұлғаның мінез-құлқын қалыптастыратын негіздерге айналады.  

Структурализмнің негізін қалаушы  Клод Леви-Стросс өзінің ғылыми жолын Сан-Паулу қаласындағы университетте оқытушылық қызметтен бастады. Бразилияда ол намбиквар үндістеріне  экспедиция ұйымдастырды. Тікелей зерттеу деректері бойынша ол үш кітап жазды: «Мұңды тропиктер» (1955,  автордың күнделігі ретінде). «Жабайның ойы» (1962) және «бүгінгі тотемизм» (1962). Оның зерттеулерінің негізгі тұжырымдарының бірі – тарихи дамудың барлық сатыларындағы адамзат санасының бірдей болу заңдылығы.  

Структурализмнің дамуы психологияның этнологиядан бас тартуына негізгі себеп болады. Ғалымның пікірінше, этнолог жұмысының мақсаты  «адамдарға тарихи үрдісті тереңірек түсінуге мүмкіндік беретін белгілі және түсінікті образдардың ар жағынан бейсаналы инвентарьді анықтау. Олардың қатары және олардың арысындағы сәйкестік және сәйкес еместік қатынастар түрлі тарихи дамудың логикалық негіздерін қалыптастырады,  олар ылғи көріне бермесе де, заңдылық болып келеді... Этнолог тарихи үрдістер мен қоғамдық құбылыстардың жарқын көріністеріне немқұрайлы қарай алмайды. Алайда, этнолог оларға тарихшы сияқты мұқият назар салса, онда оның мақсаты  тарихи кездейсоқтылықтың нәтижесінде болған құбылыстарды кері шығару болып табылады». 

9. Постмодернистік антропологиялық концепциялар 

20 ғасырдың 80 жылдары мәдени антропологияда «постмодернистік сын» атты жаңа бағыт қалыптасады. Ол мәдениетті сенімді және обьективті түрде тану мүмкіндігіне қатысты шектен тыс релятивизм мен скептецизмімен ерекшеленеді. Постмодернистік сын бірізділікті, реттілікті, мәдени-мағыналы жүйелердің бірлігін мойындамайды. «Мағына»  түсінігінің өзі оларға күрделі мәселе болып табылады. 

Джеймс Клиффорд айтқандай, постмодернистердің түсінігі бойынша мәдениет  - кодтар мен түсініктер жиынтығы, сонымен қатар олар үлкен күмән туғызуы мүмкін. Ең бастысы -  ерекше мәдени феноменнің мағынасын түсіну қажет. Сонымен қатар ол атап өткендей, зерттеуші шынайылықты информаторлардың түсініктеріне және сол информаторлармен қарым-қатынастарға түсу барысында мәдени жағдайдың қайта құрылуы талданатын жолдарына сай құрайды.

Постмодернистік әдіс зерттеу жұмысының обьектісі ретінде қоғамды зерттеуден антропологты зерттеуге ауысуды қарастырады. Зерттеушілердің өздерінің зерттеу жұмыстарынан гөрі олардың тұлғалары мен мәдениетті қабылдаудың субьективті сезімдірін сипаттайтын естеліктер мен күнделіктеріне қоса публикациялары пайда бола бастайды.  «Антропологиялық білімдер әмбебап болып келмейді, олар уақытпен, бір аумақпен және нақты автормен байланысты». 

Постмодернистік сын  20 ғасырдағы 80-90 жылдардағы ғылымның дағдарысын анық көрсетеді. Дағдарыс этникалық мәдениет феноменін түсіндіруде бұрынғы кеңінен таралған концепциялардың жеткіліксіз екендігін көрсетеді.  Енді осы теориялық тығырықтан шығудың жолдарын іздеу қажеттілігі туындайды. 

Постмодернистік тәжірибедегі ұтымды болған жайт ол мәдени дәстүрлер-үнемі өзгеріп тұратын жағдайлар, ал мәдениет- мәдени модельдердің жай ғана статикалық комбинациясы емес, тұтас бір үрдіс екендігі жөніндегі идеяны тұрақтандыру болып табылады. 

Жалпы, постмодернистік дүниетанымның негізгі белгілері келесідегідей: 

- әлемнің плюралимзмі монистикалық емес, қатар өмір сүретін әмбебаптардың конгламераты ретінде жүйелік көзқарас болып табылады; 

-  социомәдени өмірдің нақты құрылымдық эволюциясы емес, ризматикалық принципі; 

- құрылымдық тұтастық пен бірегейлік емес, мәдени аймақ пен ыдыраған тұлғаның маргиналдылығы арасындағы шиеленіс.

Жалпы постмодернизмді социомәдени әлемдегі түрлі деңгейдегі шынайылықтардың бар екендігіне және олардың қатар өмір сүретіндігіне нұсқайтын мәдени доминанта деп қарастыру қажет.  
10. ХХ ғ. екінші жартысындағы мәдени антропологияның дамуы
Функционализм теориясы қазіргі заманғы мәдениет түсінігіне  көп ықпалын тигізеді. Аталмыш теорияның негізін қалаушылар Бронислав Малиновский, Альфред Радклифф-Браун. Функционализм теориясының жақтастары қоғамдық құбылыстарды түсіндіруде тарихи принциптер мен эволюционизмді теріске шығарады және келесі негізгі постулаттарды қалыптастырады:

1. Қоғамның функционалды бірлігі қоғамдық және мәдени құрылымдардың қарым-қатынас жүйесінде жатыр. Мәдениет – бұл әрбір элементі толық жүйенің қажетілігіне жауап беретін және оның жұмысының нақты бір бөлігін атқаратын интеграциялық жүйе.

2. Функциялар дифференциациясы белгілі бір жүйе шеңберіндегі қоғамдық құрылымдардың дифференциацасы арқылы қамтамасыз етіледі.   

3. Мәдениеттің барлық элементтерін(өндірістік біліктілік, рәсімдер, нормалар, түсініктер) үнемі қолдау арқылы қоғамның сақталуын қамтамасыз етеді.

Функционализм таным әдісі ретінде мәдениет тарихының өн бойында болды. Мәдениет және қоғамды зерттеуде функционалды әдістің бастауларын  О. Конт, Э.Дюркгейм, М. Мид, Л. Уорнер және т.б еңбектерінде кездестіруге болады.  
Функционализмнің пайда болуы жалпы социологиялық заңдарды қалыптастыру қажеттігінен туындады. Б. Малиновский өзінің жұмыстарында  «берілген деректерді қарапайым жинақтаумен, сипаттаумен және классификациялаумен айналысатын этнография мен құбылыстардың заңдылықтарын және жалпы мазмұнын түсіндіретін этнология» арасындағы ерекшеліктер, теорияларды түрлі қоғамдарға қатысты қолдануға болатындығы жөнінде жазады. 
Б. Малиновский  және А. Радклифф-Браун берілген деректерді талқылау және анализдеу үшін жүйелі функционализм теориясын құрды.    Олардың жұмыстарының арқасында қоғамдық ғылымдарда тұрақты терминдер қалыптасты: қоғамдық жүйе, құрылым, функция, жалпы заң, институт. 

Жүйелі байланыстарды зерттеу белсендірілді, нақтырақ айтсақ, қоғамның ішіндегі рольдік және қоғамдар арасындағы байланыстар. Қоғамдық іс-әрекетке байланысты концептер енгізіліп, гипотезалар қалыптасты. Түрлі қоғамдарды (қоғамдық жүйелерді) жүйелі, салыстырмалы түрде зерттеу дамыды.   
Жалпы, функционализмнің адамның биологиялық концептісінде, алғашқы табиғи қажеттіліктер негізінде құрылғанын айта кету жөн,    сондықтан да зерттеу тек рационалды компоненттерді қарастырумен ғана шектелмейді, сонымен қатар адамдардың мінез-құлқымен социомәдени үрдістердің маңызды факторы ретінде бейсаналылық та зерттеледі. Сәйкесінше, қоғамдық іс-әрекеттің түрлері, адамдардың тілектері мен мақсаттары обьективизация және пәндер тұрғысынан ғана алуан болып келмейді, сонымен қатар оларды туындататын негіз көздерінен алуан болып келеді. 

11. Құрылымдық антропология. Тіл және мәдениет 

Құрылымдық анализ қоғамдық әлемнің негізінде жатқан – қоғамдық іс-әрекетті өлшеуден басталады. Іс-әрекет әдетте, қажеттіліктерді қанағаттандыруға және мақсаттарға қол жеткізуге бағытталған. Олар мақсатқа жету үрдісіндегі қиыншылықтарға байланысты элементтарлы және құрылымдық болып келеді.  
Құрылымдық функционализмнің классикалық функционализмнен айырмашылығы оның тұлғадан тыс, қоғамдағы бөлінген және санкцияланған, маңызды болып табылатын қалау-тілектердің обьектілері мен мақсаттарын қарастырумен шектеледі. Басқаша сөзбен айтсақ,  адам тек қоғамдандырылған аспектіде ғана қарастырылады. 
Құрылымдық функционализмнің теориясы мәдени антропологияға қарағанда Т. Парсонс, Р. Мертон, Э. Шиллз,  Д. Белл тұлғалары арқылы социологияда  кеңірек ашылады.  

Құрылымдық функционализмнің теориялық принциптері мәдени антропологиядағы неоэволюционизм шеңберінде бейімделу құрылымдарын түсіндіру үшін қолданылды, ал психологиялық антропология шеңберінде социализация және инкультурация құбылыстарын психоаналитикалық түсіндірудің негізі ретінде қолданылады. 20 ғасырдың 60-жылдары құрылымдық функционализм қоғам және мәдениетті зерттеудің жалпы теорияларының бірі болады.  
Құрылымдық функционализмнің классикалық идеясы «әлем бірлігі», яғни оның құрылымдық бөліктері тек олардың бір-бірімен байланысында ғана маңызға ие болады деген түсінік. Функциялар мен элементтерді концептуалды бөліп қарастыру қоғамдық жүйе ретінде анықталатын тұтастықтың пайда болуын, тіршілік етуін, өзгеруін түсіну үшін танымдық құрал ретінде маңызды. 
 «Жүйе» түсінігінің формальді екенін және оның еш эмперикалық мазмұнының жоқ екендігін айта кету қажет.  Аталмыш терминді социомәдени құбылыстарға қатысты қолдану оның иентерпретациясын білдіреді. Мәселе оның интерпретациялық табиғатының мәнінде. 
Моральдік нормалардың генезисі олардың қарым-қатынасқа түскен бірінші  жақтың екінші жақтан соңғысының өзі істей алатын заттарды істей алуын болдырмауға ұмтылу барысында туындағанын көрсетеді.  Осындай шарттарда моральдік қатынастар екінші жақтың ұсынылып отырған қызметтерді атқаруға біліктілігі жоқ, дегенмен де олардың орындалуына қарсы емес жағдайынан  ерекшеленеді. 
     12. Адамзаттық қоғамдастықтың негізгі формалары
Археологиялық деректер адамзат баласының  миллион жыл бұрын пайда болғанын көрсетеді. Олардың ата-бабалары адам тәрізді маймылдар- дриопитектер болды. Ғалым-зерттеушілердің пікірінше, адамзат өзінің даму барысында бірқатар кезеңдерден өтеді.

Жалпы, алғашқы қауымдық адам өмірі өте ауыр, қатаң және күрделі болып келді. Осы дәуірде тастан, сүйектен, ағаштан жасалған еңбек құралдары өздерінің тұрпайылығымен ерекшеленеді. 

Даму жағынан кенже қалған халықтарды зерттеу барысындағы археологиялық және этнографиялық деректер ежелгі тайпалардың бір кезде түрлі діни түсініктерінің формалары болғандығын көрсетеді. Алғашқы қауымдық қоғамда дін бір-бірімен тығыз байланысқан, тығыз әрекетке түскен түрлі сенім мен рәсімдердің «синтезі» немесе «қосындысы» болды. 

Тотемизм– адамдар тобы мен жануарлар, өсімдіктер арасында туыстық байланыс және тылсым күш жөніндегі деген түсінік. «Тотем» сөзінің өзі Солтүстік Америкадағы оджибве үндістерінің тілінен алынған және «оның руы» деген мағынаны білдіреді. Тотемизм жан-жақты австралиялық тайпалар мәдениеттерінде зерттеледі, сол себптен де Австралияның тотемизмнің «классикалық» елі деп аталуы кездейсоқ емес. 

Анимизм. Э. Тайлор «анимизм» терминін «спиритуализм» терминіне теңестірді, және олар арқылы рухтар мен жандарды білдірді. 

Магия. Магия (грек тілінен аударғанда сиқырлық, таңғажайыптық,  арбаушылық деген мағыналарды білдіріді) – бұл адамның тылсым күштері арқылы қоршаған ортаға– адамдарға, жануарларға, табиғат құбылыстарына, сонымен қатар ойдан құрастырылған құдайлар мен рухтарға ықпал етуге болады деген сенімге байланысты салттар.

13. Этнотеориялар және идентификация мәселелері
Этносты анықтайтын негізгі көрсеткіш бұл тіл де, дін де емес, үш фактордың жиынтығынан тұратын, яғни, географиялық орта (үйреншікті ландшафт және шаруашылық жүйесі), мәдени дәстрлер (адамның жасанды іс-әрекет түрлерінің жиынтығы), этникалық орта (тарихи қалыптасқан көршілермен қарым-қатынас) мінез стереотип болып табылады. 


Этникалық сана индивидтің осы топтың тарихи өткенімен ұқсастығын білдіріп, «тамырлар» идеясына басты назар аударады. Этникалық топтың дүниеге көзқарасы өткен кезедрдің символдарының  көмегімен қалыптасады, яғни-мифтер, аңыздар, әулиелер, эмблемалар. Этнос өміріндегі мәдени-тарихи сабақтастық  бұл динамикалық және өзгермелі мөлшер. 

Этнос міндетті түрде территорияның бірлігі және қандас туысқандық арқылы сипатталады. Этникалық топтар қандыс туысқандық  байланыстар мен көршілес топтардан ірілеу, және алуан түрлі және көп тармақты болып келеді. Таралу және миграция тауқыметіне, ұжымдық қуғынға ұшыраған  халықтар, диаспоралар, өздерінің нақты этникалық белгісін оның туған жерінің жоқ болған жағдайында немесе жаңа территорияға қоныстанған жағдайында да сақтап қалады.  


Этнос бірлігі құрылымның тұтастығына, этникалық «субқоғамның», қауымдастықтың қызметіне сүйенеді. Сонымен қатар, этнос тек рулық, адамзаттың мәңгілік константасы деп шешімді түрде тұжырым шығаруға болмайды. 
Этностың этникалық ұқсастығы бар топ екенін айта кету маңызды, алайда ол оған берілген мәңгілік емес, ол пайда болағн және ол тірі құбылыс. Ол тарихтың белгілі кезеңінде пайда болды, және Гумилевтің этнологиясына сәйкес, егерде жантүршігерлік геноцид болмаса немесе этностың сыртқы күштің нәтижесінде жойылып кетпесе ол 1200 жылдан кейін жоғалып кетуі мүмкін, осындай уақыт өткен соң этнос ассимиляцияға түседі немесе оның сол топпен ұқсастығы жойылып кетеді. Ұқсастықтың тарихи екендігі, уақыт шеңберінде өзгермелі екендігі, құрылатын және құрастыруға келетіндігі анық. 

Макс Вебердің экономикалық және саяси дамудың, дезинтеграциядан интеграцияға қарай жылжудың нәтижесінде этникалық сананың бірте-бірте жойылып кететіні жөніндегі концепциясы қызығушылық тудырады.  Бұл пайымдаудың рационалды негізі бар, себебі этникалық бұл қоғамдық құбылыстың бір көрінісі ғана, ол үнемі тек бір орында ғана қалып қоймайды,  динамикалық түрде өзгеріп отырады. Осы жағдайда, қоғамның инеграциялық және нығайтушы, полиэтникалық мемлекетте басты тартылыс күші болып ұлт шығады (мысал ретінде Қазақстан Республикасын келтірсе болады).    


Ұлттық сана және сана-сезім – қазіргі заманның ең жарқын мифтерінің бірі. «Ұлттық ұқсастық (идентификация) – толық құрастырылған құбылыс, оған, былайша айтқанда, болмыстық үйірсектік жетіспейді. Ұлттық сана өз бетінше өмір сүрмейді, ол тек ұлттық идеяның аясында қалған адамдардың сана-cезімдерінде ғана өмір сүреді. Дәл осы мағынада ұлттық сезімдерді миф деп атайды, яғни бұл жерде миф деп тұрғаны адамды өзін-өзі анықтау үрдісінде оларды ынталандыратын сезімдер мен сенімдер. Жалпы, ұлттық бұл тірі және өмір сүреді, ол идеялар мен өмірдің синтезін құрайды,  бұл синтез «безушілік» элементтерімен келеді, ол өз кезегінде ұлттылыққа жоғарғы қауыртшылық пен орасан зор энергетикалық потенциал береді».
14.     Мәдени-тарихи дамудың мәселелері  Н. Я. Данилевский мен О. Шпенглердің мәдениет типологиясы. 

19 және 20 ғасырлар бойында мәдени-тарихи дамудың алуан түрлілігі жөнінде түрлі концепциялар мен әдістер күресіп келді. Оның бір жақтастары өмірдің технологиялық, шаруашылық, ғылыми және саяси салаларының дамуына сүйеніп,  үдемелі дамудың көрсеткіші болатын рухани өмір түрлерінің әмбебап  принциптерін жақтады. Бұларға мүлде қарсы болған жақ «бір мәдениет жүріп өткен жолына» алып келмейтін мәдениеттің тұрақты алуандылығы жөніндегі позицияға сүйенеді.  

Екінші әдіс бойынша, мәдениет алуандылықтың туындысы. Бұл әдіс өркениет теориясын туындатады, оның шеңберінде Данилевский, Шпенглер, Тойнби және тағы басқа ғалымдардың еңбектері туындайды. Кейінірек, бұл әдіс батыстық әмбебаптылық концепциясына төтеп тұратын өзіндіңк ерекшелік теориясынынң құрылуына негіз болады. 

Өркениеттің нақты анықтамасын қалыптастыру үшін толық тұтастық ретінде өмір сүретін ірі қоғамдық және мәдени құбылыстарды зерттеу қажет.   Данилевский бұл қоғамдық-мәдени құбылыстарды мәдени –тарихи типтер деп атаса, Шпенглер – дамыған мәдениеттер, Тойнби - өркениеттер, Сорокин – метамәдениеттер және т.б деп атайды.  Ойшылдардың концепцияларын анализдеу үшін жалпы қоғамда орын алған өркениет және мәдениеттің құндылықтар жүйесін ажырата білу керек, 


Данилевскийдің концепциясы «жабық мәдениет» және «жергілікті өркениет» теорияланының негізін қалады. 1871 ж. Н. Я. Данилевский өзінің «Россия и Европа» атты еңбегінде тарих философиясында қалыптасқан «Шығыс-Батыс» антитезасын қатаң сынға алып, адамзат бірлігін және барлығына ортақ даму бағытын теріске шығарады. әрбір мәдениет өзіндік ерекшелікке ие және толыққанды болып келеді. 
Өркениет – адамның биологиялық өмір сүру кезеңі, шығармашылықтан құнарсыздыққа, өнімсіздікке, іс-әрекеттен «механикалық жұмысқа» алып келеді. Өзі технико-механикалық құбылыс бола отыра,  өркениет – қоғамның заттық және формальді қатынастарға негізделген  қатып, семіп қалған күйі болып табылады. Өркениет кезеңінде техниканың жоғарғы деңгейде дамуына қол жеткізіледі, қалалардың өсуі, өнер мен әдебиеттің құлдырауы орын алып,  көркем шығармашылық  ішкі қажеттіліктен шығып қалады. 

Қазіргі замандағы Еуропа мәдениетінің рухани климатын осылайша, талдаған О. Шпенглер, кезінде эллинизм дәуіріндегі  грек-рим мәдениетінің құлдырағаны сияқты  батысеуропалық мәдениет те құлдырап барады деп тұжырымдайды. Еуропаның «құлдырауы» техниканың руханилықтан, әлемдік қалалардың ауылдық жерлерден басым түскендігін, плебейлік моральдің жеңісін білдіреді. Шпенглердің пікірі бойынша, қазіргі заманда мәдениет тек шаруашылықта ғана сақталады. Ескі сословиелердің, дворяндық (ақсүйектік), діни қауымның жоғалуының салдарынан өзінің жанын сақтап қалған шаруашылық қана органикалық біртұтас жүйе болып қалды, сәйкесінше ол мәдениетті сақтап қалды. 

О. Шпенглер теориясын қарастыруды қорыта келе, ойшылдың жалпы теориялық және нақты-тарихи есептеулерге қатысты критикалық сынына қарамастан, оның қазіргі заман өркениеті туындатқан массалық рухани құлдыраушылыққа, мәдениет дағдарысына қатысты көріпкелдігі, өзі ұсынған   полицентризм принципі қазіргі таңдағы мәдениеттанулық зерттеулердің басым көпшілігінің теориялық базасын құрайды.  

15.   Мәдени полиморфизм және жаһандық үрдіс.  Жаһандану адамзаттың бүкіл әлемдік тарихының «жобасы» ретінде 

1995 ж Біріккен Ұлттар Ұйымының Генеральді Ассамблеясының елуінші  отырысында  ғаламдық билеу жөнінде Комиссияның  баяндамасы тыңдалды. Аталмыш комиссия көптеген мемлекеттердің, ұлттық және халықаралық ұйымдардың ұсынысымен 1945 жылдан бері, яғни БҰҰ құрылуынан бастап әлемдегі өзгерістер жөнінде есеп беріп, халықаралық саяси қауымдастық субьектілерімен біріге отырып, осы өзгерістерді туындатқан себептерді анықтауға тырысты. Жаһандану үрдісіне арналған аналитикалық есеп «Біздің ғаламдық көршілестік» атты метафоралық атауға ие болды. «Көршілестік» идеясы арқылы жаһандану үрдісінің негізгі тенденциялары белгіленді:

· Жергілікті мәдениеттер, өмір сүру образдары арасындағы диалектикалық байланыс; мемлекеттер мен ұлттар арасындағы қарым-қатынастардың күшейе түсуі, ортақ әлемнің қалыптасуы;

· өркениеттік мәдени-тарихи ұқсастықтың жойылуы;

· қоғамдық өндіріс пен адамның қажеттіліктерінің өсуі, осының нәтижесінде  планетаның табиғи ресурстарын белсенді түрде қолдану;

· Экологиялық дағдарыс, биосфера тепе-теңдігінің бұзылуының нәтижесінде қоршаған орта жағдайының өзіндік, өндіріс механизмдерінің нашарлауы, 

· Халықтар санының шапшаң өсуі;
· Миграциялық ағымның ұлғаюы;
· Ғаламдық құрылымдардың трансұлттық экономикалық және саяси ұйымдардың, әлемдік саясаттың мемлекеттік емес субьектілерінің  пайда болуы;
Жаһандану – барлық ұлттар мен халықтардан дамудың заманауи бағыттардың анықталуын, ғаламдық дағдарыс мәселелерін шешуді талап ететін объективті үрдіс. Айта кететін жайт, жаһанданудың мүмкін болатын нәтижелері әлі аяғына дейін толықтай зерттелген жоқ, осыған байланысты жаһандану үрдісінің ерекшеліктерін, жағымды және жағымсыз жақтарын, қарама-қайшылықтарын, факторларын анықтау қажет. 

